
1 Lay Leaders' Training vawi 222-na
Synod Multipurpose Training Centre (SMTC) buatsaih Lay Leaders Training vawi 222-na chu SMTC-ah
Sept. 19-22, 2023 chhung hian neih a ni.
Tun \um training-ah hian Presbytery 11 - Khawthlang, Ramlai, Khawthlangtuipui, Chhimphei,
Chhimchhak, Aizawl East, Hmarphei, Hmarchhak, Aizawl West-I, Tuichangral South leh Tuipuiral
a\angin Kohhran Upa 40 an tel thei a ni. Sept. 19 (Thawhlehni) zan khan hawnna inkhawm neih a ni a,
Rev. Lalrinthara, SMTC Director-in programme a kaihruai a. Upa Dr. Lalnunsiama Colney, Synod
Statistician-in hawnna leh thuchah a sawi a, Pi Liandingpuii, Mission Vengthlang a zai bawk.
Tun \umah hian Rev. Vanlalzuata, Rev. Thangzauva, Rev. K. Lalpiangthara, Rev. Lalrinthara leh Upa
Lalsawmliana, Synod Finance Manager te'n training hi an neihpui a ni.
Kohhran Upate tana Lay Leadership Training hi kum 1996 a\ang khan neih \an niin tûn hi a vawi 222-na
a ni a, Kohhran Upa training tawh zât chu mi 7832 an tling tawh a ni. Training-ah hian Kohhran Upate
tan Kohhran enkawl dan leh inrelbawlna lam atana pawimawh chi hrang hrangte zir \hin a ni a,
Kohhran thlarau lam nun enkawl dan \ha te zir ho \hin a ni bawk.
Training kharna inkhawm hi Sept. 22, 2023 (Zirtawpni) zan hian neih a ni ang a, Rev. P.B. Mankima,
Synod Secretary(Jr.)-in trainee-te hnenah Certificate semin thuchah a sawi ang a, Rev. K. Lalpiangtharan
SMTC aiawhin lawmthu a sawi bawk ang.

1 Synod Mission Board
w Jharkhand Mission Field
Sept. 17, 2023 (Pathianni) khan belhtu thar pathum an awm a, kohhran dang a\angin chhungkaw khat
(member 3) kan kohhranah an rawn inpe bawk.
w Assam Mission Field
Sept. 16, 2023 (Inrinni) khan belhtu thar pahnih an awm.
w Lucknow Mission Field
Sept. 16, 2023 (Inrinni) khan belhtu thar 11 an awm.
w Siliguri Mission Field
Sept. 16, 2023 (Inrinni) khan belhtu thar pathum an awm a, ni 17 (Pathianni) khan belhtu thar pali an
awm a, kohhran dang a\angin kan kohhranah mi pakhat a rawn inpe bawk.
w Arunachal & Assam Mission Field (West)
Sept. 17, 2023 (Pathianni) khan belhtu thar paruk an awm.
w Karbi Anglong Mission Field
Sept. 20, 2023 (Nilaini) khan belhtu thar pathum an awm.
w Ramthar Campaign
Sept. 23-24, 2023 hian East Phaileng Bialah Ramthar Campaign nei turin Rev. R. Lalhmingsanga,
Secretary, SMB leh Upa Lal\hahluna Ralte, Co-ordinator, SMB te an kal ang.

1 ‘Nu leh Pa Ni’ leh ‘Kristian Chhungkaw Ni’
Kumin 2023 Beihrual programme kal zelah Sept. 24, 2023 (Pathianni) hian “Nu leh Pa Ni” leh
“Kristian Chhungkaw Ni” hman a ni dawn a, chawhnuah "Nu leh Pa Ni" programme hman a ni ang a,
'Nu leh Pa thu zawm' tih thupui zir a ni ang a, zanah "Kristian Chhungkaw Ni" proramme hman a ni
leh ang a, 'Chhungkuaa Lalpa rawngbawl' tih thupui zir ho a ni leh ang.
Beihrual programme hi September 1 a\angin hman \an a ni a. September 4 - 10 chhung khan 'Ramthar
Hapta' hman a ni a, September 25 - 29 chhung hian 'Kristian Chhungkaw Hapta' hman a ni ang.
Beihrual hi kum 1918 June thla a\anga hman \an a ni a, kum 1925 a\angin September thlaah neih \hin a
ni a, kum 1947 a\angin Nilai Zan Thupui Bu leh Beihrual Thupui hi bu khata siam \an a ni.

1 Campus Ministry
Sept. 18, 2023 (Thawhtanni) khan Mizoram Christian College (MCC)-ah hun an hmang a. He hunah
hian Christian Apologetics chungchang zir ho niin Rev. Dr. Rosiamliana Tochhawng, ATC chu Speaker
atan hman a ni.

1 Kohhran Hmeichhia
Sept. 22-24, 2023 chhung hian Kelkang Kohhran Hmeichhe Centenary lawmna hmanpui turin
Pi Lalmuanzuali, Asst. Secretary leh committee member-te, Pi C. Than\hiangi leh Pi V. Siamhnuni te
an kal ang.

1 MSSU
Sept. 23, 2023 (Inrinni) hian Mamit Bialah Sunday School Zirtirtu training neihpui turin trainer-te, Upa
Lalthanchhunga, Upa Hrilthansanga leh Upa T. Lalbiakdika te an kal ang.

1 Mizoram Christian College (MCC)
Mizoram Christian College chuan Mizoram Sawrkar a\angin Aizawl Smart City Project hnuaiah Smart
Board pasarih an dawng a, Smart Board pakhat man hi Cheng Nuai Thum man vel a ni. Hetiang thilpek
lawmawm tak an dawng hi MCC Principal leh thawktute an lawm hle a ni.

1 Central K|P buatsaihin Chhanchhuahna Camping neih mek a ni
Central K|P-in an buatsaih 'Chhanchhuahna Camping' chu Sept. 4, 2023 (Thawh\anni) a\ang khan
Synod Camping Centre, Neihbawiah neih a ni a. Camping-ah hian T.Upa Jerry Lal\anpuia, Krista
Remna Palai Team chu speaker atan hman a ni a, camping hian Sept. 23, 2023 thleng a awh ang.
Chhanchhuahna Camping mamawh thil chi hrang hrang hi mimal \hahnemngai leh Branch hrang hrang
ten an pe a, CYMA-in Camping pualin ̀  1,00,000/- a pe bawk. Thil pek petu zawng zawngte chungah
CK|P chuan lawmthu a sawi a ni.

1 Synod Relief Fund
Tun hnaia harsatna hrang hrang tawkte hnenah Synod Relief Fund a\angin hetiang hian chhawmdawlna
pek a ni.
S.No Khua/Veng Pek chhan Chhungkaw zat Pek zat
1. Ramhlun Vanduaina tawk 1 ` 50,000/-
2. Ramhlun Damlo 2 ` 20,000/-
3. Tuirial Khawsak harsa 2 ` 20,000/-
4. Tlangnuam South Damlo 2 ` 10,000/-

Belh khawm ` 1,00,000/-

1 FM Zoawi - Aizawl & Lunglei : Hruaina Eng Radio Programme
September 22, 2023 (Zirtawpni) @ 7:30 p.m. :
Solo : R. Lalduhawmi - Amah bel la
Zaipawl : Ramthar veng Bial zaipawl - Khawvel hnehna
Thusawi : Dr. Lalchhanhima Ralte - HIV AIDS chungchang inzirtirna
Solo : Melody Zothansangi- Nang chauh ka bel
Zaipawl : Venghlui Bial Zaipawl - Ka tlawm e Lalpa

1 Su samachar Prasaran Programme :
September 24, 2023 (Pathianni) 5:30 pm. :
Group/Choir/Solo : Karbi Presbytery Choir - O Jisu,  Group/Choir/Solo : Lalduhawma - Mere
Gunah,  Sermon : Rev. Laltharzuala - Masib hamara Adarsh,  Group/Choir/Solo : Republic Veng
Masihi Sangati - Falaksa,  Group/Choir/Solo : Aizawl South West - Prabo Tumor

1 Hruaina Eng TV Programme
21.9.2023 (Ningani) 8:30 pm : Thupui zir bing - Tunlai Khawvel leh Mizo Kristiante - 2
22.9.2023 (Zirtawpni) 5:00 pm : Kristian Naupang Pual
23.9.2023 (Inrinni) 5:30 pm : Puitling Sunday School Zirlai

8:30 pm : Rimawi huang
24.9.2023 (Pathianni) 8:00 am : Weekly round up

5:30 pm : Su Samachar Prasaran
25.9.2023 (Thawh\anni) 8:30 pm : Hruaina Eng Luang chhuak

1 Moderator leh Executive Secretary-te Programme:
Rev. Dr. C. Chawnghmingliana : Moderator
Sept. 23, 2023 Sairang Dinthar Kohhran - Kohhran Golden Jubilee hmanpui leh Biak In hawn
Sept. 24, 2023 Ramthar Tlangveng Kohhran (Chawhma)

Electric Veng Kohhran - Diamond Jubilee hmanpui
Rev. C. Zorammawia : Senior Executive Secretary
Sept. 22, 2023 Darlung Kohhran Biak In hawn
Sept. 24, 2023 Kristian Chhungkaw Ni - Teikhang Kohhran

Rev. V.L. Luaia Hranleh : Executive Secretary
Sept. 22, 2023 Hospital BEC
Sept. 24, 2023 Maubawk West Kohhran
Sept. 25, 2023 SL&PB BEC
Sept. 26, 2023 Central Kohhran Hmeichhe Committee
Sept. 28, 2023 Social Front Executive Committee
Sept. 29, 2023 College of Nursing Managing Committee

Rev. Dr. K. Lallawmzuala : Executive Secretary
Sept. 30-Oct. 1, 2023 Biate Kohhran - Worship Consultation

HRIATTIRNA
Kum 2024-2025 chhung atan Synod Revival Speaker lak a ni dawn a. A dil duh tan dil theih a ni. Dilna
Form hi Synod Revival Office-ah Office hun chhungin lak theih a ni. Dilna Form chu October 2023 ral
hma ngeiin Revival Office-ah thehluh tur a ni ang. Diltu zawng zawng hi November 21, 2023, zing dar
7:00 am a\angin Synod Committee Room No 1, Synod Office-ah interview  tur a ni ang.

    Sd/-
    Rev. C. Zorammawia
Senior Executive Secretary

i/c Revival

RAWNGBAWLNA HNA RUAK
Mizoram Presbyterian Kohhran hnuaiah Hmangaihna In (Durtlang)-a thawk turin a hnuaia tarlan rawngbawl
hna hi a ruak a. Presbyterian Kohhran mi, kum 18-35 inkar, ni 3.11.2023-a kum 18 tling, kum 35 la
pumhlum lo, zuk leh hmuama fihlim tan dil theih a ni.
Dilna Form leh Tualchhung Kohhran Confidential Report Form hi Synod Office (Aizawl leh Lunglei)
a\angin ni 19.9.2023 (Thawhlehni) a\angin lak chhuah theih a ni. Dilna hi Synod Service Board, Synod
Office, Aizawl-ah thehluh tur a ni a, dilna form man Rs. 20/- a ni. Dilna Form-ah hriat tur pawimawh
tarlan a ni.
Hna hming : Nau awmtu/Child Attendant
Category : Contract
Post ruak zat : Pakhat (1)
Thiamna : Class VIII pass
Hlawh : Synod hnuaia Contract basis-a thawkte rawihna rate
Dil theih hun chhung : Dt. 18.10.2023  (Nilaini) Dar 4 p.m. thleng
Wirtten test : Dt. 28.10.2023 (Inrinni) Dar 10 a.m.
Interview : Dt. 3.11.2023 (Zirtawpni) Dar 10.30 a.m.

                                                                                                   Sd/-
                                                                                      Rev. C. Zorammawia
                                                                                                Secretary
                                                                                       Synod Service Board

KOHHRAN PAVALAI PAWL HRIATTIRNA
2022 Kohhran Pavalai Pawl Report bu la lam lo tan Revival Office-ah Bial leh Kohhran Pavalai Pawl copy a
lam theih e.

Revival Director
  Synod Office

Synod Information & Publ ici ty
Phone - 2314648 Synfo

Youtube channel : Synod Information
Hruaina Eng TV : Zonet 12 & LPS 15

HRIATTIRNA
Synod Revival Committee chuan October, November leh December-ah te Synod Revival Camping Centre,
Sihphir Neihbawi-ah Camping a buatsaih dawn a. A duh tan luh theih ani ang. Registration Fee ` 100/- a ni
ang a. Mahni mimal mamawh hrang hrang bakah Mut bu, Bible, pen leh note bu ken tur a ni. Ruihtheih
thil ken luh phal a ni lo a. Mobile Phone pawh ken luh phal a ni lo. Thawhlehniah lutin Inrinniah chhuah
leh \hin tur a ni ang.
1. October 10-14, 2023
2. November 7-11, 2023
3. December 5-9, 2023

     Sd/-
    Rev. C. Zorammawia
Senior Executive Secretary

i/c Revival

RESIDENTIAL CHOIR CONDUSTORS’ TRAINING
Synod Worship Committee chuan October 24-27, 2023 chhungin Synod Conference Centre, Mission
Vengah riak lutin Zaipawl Conductor Training a buatsaih leh dawn a.
Training-a tel duhte tan Synod Office Worship Department-ah Office hun chhungin dilna form lak chhuah
theih a ni. Dilna hi October 18, 2023 (Nilaini) tlai lam dar 4:00 thlengin Worship Department Office-ah
theh luh theih a ni ang. Training tura thlante hming chu October 19, 2023 dar 11:00 A.M-ah tar chhuah a
ni ang.
Dilna form hi Synod Website www.mizoramsynod.org a\angin Download theih a ni ang a, a hnuaia phone
number tarlanah te hian whatsapp hmangin a thawn let theih bawk ang. Hriat tur dangte pawh dah tel nghal
a ni bawk e.

    Sd/-
Rev. Dr. K. Lallawmzuala
     Executive Secretary

i/c Worship

http://www.mizoramsynod.org

